
ရှေရှေရှေရှေ့နေများအာ့းနေများအာ့းနေများအာ့းနေများအား    အရေးယူတဲ့ကိစ္စနဲ့အရေးယူတဲ့ကိစ္စနဲ့အရေးယူတဲ့ကိစ္စနဲ့အရေးယူတဲ့ကိစ္စနဲ့    စပ်လျဉ်း၍စပ်လျဉ်း၍စပ်လျဉ်း၍စပ်လျဉ်း၍    ဦးမင်းလွင်ဦးနှင့်ဦးမင်းလွင်ဦးနှင့်ဦးမင်းလွင်ဦးနှင့်ဦးမင်းလွင်ဦးနှင့်    မေးမြန်းချက်မေးမြန်းချက်မေးမြန်းချက်မေးမြန်းချက်        
    
(Interviews with U Min Lwin Oo on BBC about laywer(Interviews with U Min Lwin Oo on BBC about laywer(Interviews with U Min Lwin Oo on BBC about laywer(Interviews with U Min Lwin Oo on BBC about laywerssss’’’’    case)case)case)case)    
    
ဒီမေးမြန်းချက်ကို ဒေါ်ရင်ရင်မေက အာရှလူ့အခွင့်အရေးကော်မရှင်မှ ဦးမင်းလွင်ဦးကို မေးမြန်းထားပါသည်။  

 
ပြီးခဲ့တဲ့ သတင်းပတ်က ဟောင်ကောင်မှာ အာရှ ၁၀ နိုင်ငံက အငြိမ်းစားတရားသူကြီးချုပ်၊ ရှေ့နေချုပ်တွေနဲ့ 
ဥပဒေ ပညာရှင်တွေစုပေါင်းပြီး ၄ ကြိမ်မြောက် ဒေသတွင်း အာရှလူ့အခွင့်အရေးကော်မရှင် Asian Human 
Rights အစည်းအဝေးတရပ်ကျင်းပပြီး အာရှဒေသအတွင်းမှာ တရားဥပဒေစိုးမိုးရေး၊ ပဋိညာဉ်စာချုပ်  ပေါ်ပေါက် 
ရေး ဆွေးနွေးကြပါသည်။ ဒီအခါမှာ မြန်မာ့ဥပဒေပညာရှင်တို့ဘက်က တင်သွင်းဆွေးနွေးတဲ့အခါမှာ 
မြန်မာနိုင်ငံသား တွေဟာ မြန်မာအစိုးရဘက်နေ နိုင်ငံရေး၊ လူမှုရေး၊ ကျူးလွန်ဖေါက်ဖျက်တာတွေ 
ခံနေကြရပုံတွေ တင်ပြကြလို့ ဒေသအတွင်း ဥပဒေပညာရှင်တွေကလည်း ရှေ့ ဆက် အရေးယူလှုပ်ရှားမှုကို 
ဆုံးဖြတ်ချက်တွေ ချပါတယ်။   
 
 ဒီ (၅) ရက်ကြာ ဆွေးနွေးပွဲမှာ မြန်မာနိုင်ငံကိုယ်စားလှယ်အဖြစ် နော်ဝေအခြေစိုက် ဦးမင်းလွင်ဦးက အချက် 
အလက်စုဆောင်းပြီး တာဝန်ယူခဲ့လို့  ဦးမင်းလွင်ဦးကိုပဲ ဆက်သွယ်ရင်း အဓိက ဘယ်အချက်တွေ တင်ပြခဲ့ 
ပါသလဲလုိ့ မေးကြည့်ခဲ့ပါတယ်။   
 
ဦးမင်းလွင်ဦး။ ။ ကျနော်တို့ ၂၀၀၇ နှစ် ရွှေဝါရောင်တော်လှန်ရေးနောက်ပိုင်း ဖမ်းဆီးထိန်းသိမ်းခြင်းခံရတဲ့ 
သူတွေရဲ့အမှုကိစ္စရပ်တွေ တော်တော်များများကို တင်ပြဆွေးနွေးဖြစ်တယ်။ နောက်ပြီးတော့  နာဂစ်မုန်းတိုင်းပြီး 
တဲ့နောက် ဖမ်းဆီးထိန်းသိမ်းခဲ့တဲ့ ကိုဇာဂနာတို့  ဦးမြင့်အေးတို့ကိစ္စတွေကို တင်ပြဆွေးနွေးဖြစ်ပါတယ်။ တဆက် 
ထဲမှာ ဒီလိုအမှုကိစ္စရပ်တွေမှာ လိုက်ပါဆောင်ရွက်ပေးနေတဲ့ တရားရုံးချုပ်ရှေ့နေကြီးနှစ်ဦးဖြစ်တဲ့  
ဦးအောင်သိန်းနဲ့ ဦးခင်မောင်ရှိန်တို့ ပြစ်ဒဏ်ကျခံရတဲ့ ကိစ္စရပ်ကိုလည်း ကျနော်တို့ ဒီအစည်းအဝေးမှာ 
တခါတည်း တင်ပြဆွေးနွေး ဖြစ်ပါတယ်။   
 
မေး။ ။ အဲတော့မြန်မာနိုင်ငံအတွင်းမှာ ခဏက ဦးမင်းလွင်ဦးပြောသလို တရားမျှတမှုကင်းမဲ့တဲ့ တရားရုံး 
အမိန့်ချမှတ်မှုတွေ ရှိနေတယ်ဆိုတော့ ဒီဒေသဆိုင်ရာ ဥပဒေပညာရှင်တွေအနေနဲ့ပေါ့နော်၊ ဒီဆွေးနွေးချက် 
ဆုံးဖြတ်ချက်တွေကို ဒီနှစ်မကုန်မီကျင်းပမဲ့ အာစီယံအစည်းအဝေးတွေမှာရော တင်သွင်းဖို့အစီအစဉ်ရှိပါ သလား 
ရှင်။   
 
ဦးမင်းလွင်ဦး။ ။ ရှိပါတယ်။ အလိဲုမျိုး တင်သွင်းနိုင်ဖို့အတွက်ဘဲ ကျနော်တို့ အခုလိုကြိုတင်ပြီးတော့  အစည်း 
အဝေး ထိုင်ပြီးတော့ ဆုံးဖြတ်ကြတာဖြစ်ပါတယ်။   
 
မေး။ ။ ဟုတ်ကဲ့ ဦးမင်းလွင်ဦးတို့အနေနဲ့ အာစီယံချာတာလည်းရှိနေပြီဆိုတော့ ဒီချာတာမှာပေါ့နော် 
ပဋိညာဉ်စာတမ်းမှာ ပါဝင်တဲ့အချက်တွေမှာ လူ့အခွင့်အရေးနဲ့ ပတ်သက်တဲ့အချက်တွေ ပါနေတော့ 
အခုဦးမင်းလွင်ဦးတို့ ဆွေးနွေးတဲ့အချက်တွေကရော အာစီယံချာတာ ပဋိညာဉ်နဲ့ တိုက်ဆိုင်တဲ့ အရေးယူနိုင်တဲ့  
အချက်တွေသတိထား မိသလားရှင်။ 



 
ဦးမင်းလွင်ဦး။ ။ ဟုတ်ကဲ့ ကျနော်တို့ အဲဒီလို အာစီယံချာတာကို ရေးဆွဲတဲ့အခါမှာ ကျနော်တို့ တကမ္ဘာလုံးမှာ 
လိုက်နာ ကျင့်သုံးဖို့အတွက် ကုလသမဂ္ဂ ပြဌာန်းချက်တွေကို အခြေပြုပြီးတော့ ဆွေးနွေးကြတာဖြစ်တယ်။ 
အဲဒီလိုဆွေးနွေးတဲ့အခါမှာ မြန်မာနိုင်ငံနဲ့ပတ်သက်လို့ ကုလသမဂ္ဂအဖွဲ့ဝင်နိုင်ငံတော်တော်များများက လိုက်နာ 
ကျင့်သုံးရမည့် နိုင်ငံသားများနှင့် နိုင်ငံရေးအခွင့်အရေးပါ စာချုပ်အချက်အလက်တွေကို သက်ဆိုင်ရာ အစိုးရက 
နေပြီးတော့ လ်ိုက်နာပြီးတော့ ဖေါ်ဆောင်ပေးဖို့လိုပါတယ်။   
 
အခုကျနော်တို့ မြန်မာနိုင်ငံအတွင်းမှာ ယခုစက်တင်ဘာတော်လှန်ရေးဖြစ်ပွားပြီးနောက်ပိုင်း ဖြစ်ပွားခဲ့တဲ့ 
အမှုကိစ္စတွေ အသီးသီးမှာ နိုင်ငံသားနှင့် နိုင်ငံရေးအခွင့်အရေးပါ စာချုပ်တွေမှာ ပါရှိတဲ့ ပုဒ်မ (၉) နဲ့ ပုဒ်မ (၁၄) 
ပါအချက်အလက်တွေကို  မြန်မာနိုင်ငံအစိုးအနေနဲ့ လိုက်နာပြီးတော့ ဆောင်ရွက်ပေးဖို့  ပျက်ကွက်နေတယ် 
ဆိုတာကို ကျနော်တို့ တွေ့ရှိရတယ်။ ဒါကြောင့် ကျနော်တို့ကနေပြီးတော့ မြန်မာနိုင်ငံအစိုးရအနေနဲ့ တရားရုံး 
တွေမှာ ပြဌာန်းထားတဲ့  ပြဌာန်းချက်တွေအတိုင်း လိုက်နာဆောင်ရွက်ဖို့ ဆိုတာကို  အဓိကတွန်းအားပေးပြီးတော့ 
ဖေါ်ပြထားတာဖြစ်ပါတယ်။   
 
မေး။ ။ ဟုတ်ကဲ့၊ ဒေသအတွင်းက ဥပဒေပညာရှင်တွေ အခုလိုဆုံးဖြတ်ချက်ချတယ်။ နောက် အာစီယံအစည်း 
အဝေးမှာ  တင်သွင်းရုံနဲ့ မြန်မာနိုင်ငံက အရေးယူဆောင်ရွက်မှုတွေ အပေါ်မှာရော ထိရောက်မှုရှိနိုင်ပါ့ မလားရှင်။  
 
ဦးမင်းလွင်ဦး။ ။ အလွယ်တကူတော့ဖြစ်လာမယ်လို့တော့ ကျနော်တို့ ပြောလို့မရပါဘူး။ ဒါပေမဲ့ မြန်မာနိုင်ငံရဲ့ 
အိမ်နီးချင်းနိုင်ငံကလည်း မြန်မာနိုင်ငံအစိုးရကို  ဖိအားပေးပြောဆိုလာမယ်။ နိုင်ငံတကာအသိုင်းအ၀န်းကြားထဲမှာ 
ဒီလိုမျိုး ဖိအားပေး ပြောဆိုလာတယ်ဆိုရင်တော့ မြန်မာနိုင်ငံအစိုးရအနေနဲ့ အကုန်လုံးမဟုတ်ထောင်မှ တစိတ် 
တပိုင်းလောက်ကို လိုက်နာဆောင်ရွက်လာလိမ့်မယ်ဆိုတာကို ကျနော်တို့ မျှော်လင့်ပြီးတော့ လုပ်သွားတာ 
ဖြစ်ပါတယ်။    
 
မေး။ ။ ကျမတို့ကြားတဲ့အခါမျာလဲ BLC မြန်မာနိုင်ငံရှေ့နေများကောင်စီကရော၊ နောက်တခါ Global Justice 
Center တို့လိုပေါ့နော်။ ကမ္ဘာ့တရားရေးဌာနတွေကနေ ကုလသမဂ္ဂ ကနေတဆင့်ပေါ့နော်။ ICC ကအရေးယူဖို့ 
မြန်မာနိုင်ငံကိစ္စတွေကို သူတို့တင်သွင်းဆွေးနွေးကြမယ်လို့လည်း ပြောပါတယ်။ အဲဒီအချက်ရော ဦးမင်းလွင်ဦး 
အနေနဲ့ အမြန်ဆုံးရော သက်ရောက်မှု ရှိမယ်လို့ ယူဆသလားရှင်။ 
 
ဦးမင်းလွင်ဦး။ ။ မြန်မာနိုင်ငံ အစိုးရပေါ်မှာ အရေးယူဆောင်ရွက်ဖို့ နည်းမျိုးစုံနဲ့ ကြိုးစားနေကြတာတွေ BLC 
တို့၊ Global Justice Center တို့ကနေပြီးတော့ ICC ခေါ်တဲ့ နိုင်ငံတကာ ပြစ်မှုဆိုင်ရာ ခုံရုံးတွေကို 
တင်ပို့နိုင်အောင် သူတို့အနေနဲ့ ကြိုးစားနေတာဖြစ်တယ်။ ကျနော်တို့ အာရှလူ့အခွင့်အရေးကော်မရှင် အနေနဲ့က 
တော့ ကုလသမဂ္ဂ လက်အောက်ခံအဖွဲ့အစည်းအသီးသီးနဲ့ ပူးပေါင်းဆောင်ရွက်ပြီးတော့ အတတ်န်ိုင်ဆုံး၊ အမြန် 
ဆုံး၊ အထိရောက်ဆုံးဖြစ်အောင် ဆောင်ရွက်နေတဲ့ အပိုင်းလောက်ပဲ ရှိတယ်ဆိုတာကို ကျနော်ထပ်ပြီး ပြောချင် 
ပါတယ်။   
 
အာရှလူ့အခွင့်အရေးကော်မရှင်မှ မြန်မာနိုင်ငံတာဝန်ခံ ဦးမင်းလွင်ဦးဖြစ်ပါတယ်ရှင်။  
 
 
 



 
 
  

 
 
 
 
 


